                              СЫРМАҚ ОЮЛАРЫ СЫР ШЕРТЕДІ
Макашева Баян Қазбековна
Павлодар қаласының  № 35 мектебі, технология пәнінің мұғалімі

Қазақтың ұлттық қолөнерінің мағынасы өте үлкен, әрі дүние жүзінде сирек кездесетін белгілі қолөнер деуге болады. 
    
Біздің қазақ халқының қолөнері халқымыз пайда болғаннан бері, халықпен бірге дамып келе жатқан өнер. Оқушыларға тәрбиелік мәні бар халықтың мұралары аз емес. Қазақ халқының өнерін, іскерлігін, өнер шеберлігінің қолынан шыққан алуан түрлі заттар мен бұйымдардың бұрынғысымен бүгінгісін салыстыра отырып, ұлттық өнерді сүюге, құрметтеуге оқушыларды баулып, бүгінгі шәкірттерді ертеңгі еңбеккер, жан-жақты жетілген азамат етіп тәрбиелеп, оқушылардың жүрегіне жол тауып, олардың бойына еліне, жеріне ұлттық өнерге деген сүйіспеншілігін қалыптастырамыз. Ұлттық ою өрнекті пайдалану оқушылардың пәнге деген сүйіспеншілігін, пәнді оқып үйренуге ынтасын, құштарлығын арттырады, қазақтың қолөнерін жас жеткіншектердің санасына жеткізу оны оқытып үйрету, ою-өрнектің түрлерін игеруіне жұмылдыру қажет. Ел арасында сиреп бара жатқан қолөнер шеберлерінің туындыларын ақтап неше түрлі өрнекті ою сияқты көне мұраларды тауып, оқу үрдісін технологизациялау арқылы білімдендіру әрекетінің тиімділігін  түрлендіріп, жаңғыртып, жасарту қажеттілігін айтып тәрбиеге саламын. Қолөнер саласына кілем, алаша, сырмақ сыру, текемет басу, түскиіз жасау жатады. Оқушыларды өз халқының  қолөнеріне үйрету арқылы біз олардың бойында еліне туған жеріне, ұлттық өнерге деген сүйіспеншілігін қалыптастырамыз. Ұлттық ою-өрнекті пайдалану балалардың ой қиялын мақал-мәтеліне сүйіне тәрбие беруден көп ұтамыз. Мысалы: ойды тұжырымдап шебер сөйлеуге және өнерлі болуға әдептілікке, адамгершілікке тәрбиелейміз. Халқымыздың астары терең асыл сөзін оқушы құлағына құя беруден еш ұтылмаймыз. Ою ойғанның ойы ұшқыр. 

    Көз қорқақ, қол батыр. Кестені көңіл сызады, қол тігеді, көз санайды т.б. Ою-өрнек арқылы қолдың икемін, буынның әсем қимылын жаттықтырып, заттың бетіне сызу бедерлеу әдістерін қолданамын.   
    Казіргі кезде ұлттық қол өнер оқушыларға эстетикалық тәрбие берудің бірден-бір құралына айналуда. Шәкірттерге қолөнер арқылы жан-жақты әстетикалық тәрбие беру, оларды баулу, азамат қоғамыңда бұрын-соңды жасалған мәдени мұраны жүйелі меңгеруге мүмкіндік береді, жалпы әлемдік рухани игіліктерді бағалай білуге тәрбиелейді.

   Еліміз егемендік алғалы жас ұрпақты өз халқының өнегесіне, әдет-ғұрпына сай тәрбиелеу күн тәртібінде өзекті мәселе болуда. Ата бабаларымыздан келе жатқан ұлттық қолөнеріміз арқылы оқушыларды іскерлікке баулумен қатар ұлттық қолөнер шеберлігінің ұрпақтан-ұрпаққа жеткен қайталанбас мұралары арқылы олардың эстетикалық талғамын қалыптастыруға болады.
   Ұлттық қолөнерді орындау барысында оқушылар теориялық білімдерін практикамен ұштастыру керек. Сонда ғана білімдері, білік дағдылары  қалыптасады. «Сырмақтың жасалу технологиясын» жаңа технологияны басшылыққа ала отырып, тиімді жағын қарастырып, тірек сызбалары арқылы сабақтың жоспарын құрамыз. Оқушыларға танымдылық жағынан түсінікті болып үшін «сырмақ» сөзінің шығу тарихымен таныстырып, сызба арқылы көрсетіледі. Оқушылар жұмыс дәптеріне тірек сызбасы бойынша жазып алып, схемада көрсетілген сырмақ түрлеріне мұғалімнің нұсқауымен жазып іздеп отырады «Мал жұтаса да, өнер жұтамас» дейді халық даналығы, қазақтың қолөнеріде өзінің даналығы, көркемдік мән мағынасы мен халқымыздың ғасырлар талғамынан өткен асыл қазынасы. Ертеде халқымыздың тұтынған заттарының бәрін оюмен әшекейлеп безендірілген. Мысалы, үй мүліктері, төсеніштері, ұлттық киімдері т.б. Ою-өрнек қайдан шыққан? Ою – бір нәрсенің пішінін ойып алу. Қазақ халқы жер, от, суы мол жайылып қуып, кең сахарада жүріп жер суының қадір-қасиетін жетік білген жайлы қоныс іздей жүріп, өсімдік қасиетін мол байыптаған. Мысалы, әр халықтың тақиясындағы оюына қарап, оның ұлтын тануға болады. Бабалардан қалған өнердің бірі ою-өрнек. Оларды жоғалтпай, әрі қарай дамыту біздің міндетіміз.Қорыта келе, осындай ұзақ та күрделі дамудың нәтижесінде қоғамдық еңбектің түрлі салалары пайда болды. Тұрпайы еңбектен бара-бара халықтың қолөнерлері туындады. Бұл түсінікті де. Адамға құрал-жабдық пен ішер ас, киер киім қандай қажет болса, оны ұқсата білу икемді де, ұнамды ету, әдемілеп әшекейлеу, келістіріп пайдалану да сондай қажет болды. Әрине, бұл айтылғандай бір ғана қазақ халқында емес, барлық халықтардың өзіндік ұлттық қолөнер шығармашылығы даму тарихымен сипаттас.

   Қай халықта және қашан да болса мұқтаждықты жою, баршалықты молайта беру, халықтың тұрмысын жақсарту, киім- кешекті, үй-жиһаздарын тиімді, қолайлы, сәнді де ұнамды етіп пайдалану халықтардың бәріне бірдей ортақ мүдде, ортақ арман еді. Соның нәтижесінде біздің балаларымыз бен аналарымыз кейінге ұрпақтары үшін көптеген өнер мұраларын қалдырды. Олар біздің өміріміздің зейнетті болу үшін күрескенде неше түрлі азапты-от пен судың тар жол, тайғақ кешулерінен өтті. Жоқшылық, қараңғылық теңсіздік азптарын тартты. Сөйте жүріп, өз елінің тарихында мәңгілік өнер өрнектерінің мұрасын қалдырды.

